
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সপ্তম পরিচ্ছেদ
১১৫


সিনর মার্টিনা বলিলেন, “যুবতীর মামা মিঃ গ্র্যাণ্টের নিকট শুনিয়াছি, তাঁহাদের জাহাজের নাম ‘ফ্লোর-ডি-লিজ্'।—ব্যাপার কি?”।

 মিঃ ব্লেক বলিলেন, “খুব জটিল ব্যাপার বটে!”—মনে মনে বলিলেন, “কিন্তু আমি কি নির্ব্বোধ! এত অল্প সমরে তাহারা গা ঢাকা দিবে, ইহা বুঝিতে পারি নাই? দেখি, কত দূর কি করিয়া উঠিতে পারি।”

 মিঃ ব্লেক সিনর মার্টিনার নিকট বিদায় লইয়া ব্রিটিশ রাজদূতের আফিসে উপস্থিত হইলেন। যে সকল বৈদেশিক জাহাজ পোর্টো কষ্টায় নঙ্গর করে—বৃটিশ রাজদূতের আফিসে তাহার একটি তালিকা থাকে; মিঃ ব্লেক কয়েক সপ্তাহের দৈনন্দিন তালিকা লইয়া পরীক্ষা করিতে বসিলেন।

 মিঃ ব্লেক তালিকাগুলি খুঁজিতে খুঁজিতে দেখিলেন, কয়েক সপ্তাহ পূর্ব্বে এক দিন নিম্নলিখিত জাহাজগুলি পোর্টো কষ্টার বন্দরে উপস্থি হইয়াছিল,—“ভাল্পারেসো, চিলি, ফ্লোর-ডি-লিজ্।”

 দুই দিন পরের তালিকা এইরূপ,—“ভাল্পারেসো, ফ্লোর-ডি লিজ্, ফিজি দ্বীপের সুভা বন্দরে যাত্রা করিল।”

 মিঃ ব্লেক তালিকা বন্দ করিয়া হোটোলে ফিরিলেন, এবং তাঁহার জিনিস পত্র বাঁধিবার আদেশ দিলেন। তাহার পর পাইপ টানিতে টানিতে বলিলেন, “মামার নাম গ্র্যাণ্ট,—যুবতীর নাম কুমারী কার্স টন! নামে সাদৃশ্য নাই বটে, কিন্তু সম্বন্ধে সাদৃশ্য আছে। কুমারী কার্স টন যদি আমেলিয়া কার্টার না হয়, তাহা হইলে আমার গোয়েন্দাগিরিই বৃথা! প্রেসিডেণ্ট পিয়ারসন অষ্ট্রেলিয়া হইতে আসিয়াছে, আমেলিয়াও দীর্ঘকাল অষ্ট্রেলিয়ায় বাস করিয়াছে। হঠাৎ সে দক্ষিণ প্রশান্ত মহাসাগরে কেন আসিল, কি উদ্দেশ্যেই বা কোথায় অন্তর্ধান

